
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№149 (24.431) 2022 гъэм дыгъэгъазэм  (декабрым) и 15, махуэку И уасэр зы тумэнщТхьэмахуэм щэ къыдокI

ЦIыху зыпI
цIыху уасэ  

хон

Зи  щхьэ 
уназэхэр

4-нэ нап.3-нэ нап.2-нэ нап.

Бахъсэн  щIыналъэр  нэхъ  хуэхьэзырт

4-нэ нап.

Псалъэр 
Налшыкщ!

3-нэ нап.

adyghe@mail.ru                         adyghepsale.ru                     арkbr.ru                     smikbr.ru                          Адыгэ Псалъэ                     Адыгэ Псалъэ

Аслъэмырзэ  и 
пщIэ лъагэр

Ди щIыхьыр зыIэтхэр

ИДЖЫРЕЙ МАРДЭХЭМ ТЕТУ

«Адыгэ  псалъэм»  Iэ  тевдзэ
ПщIэ зыхуэтщI щIэ джыкIакIуэхэ!

Дыгъэгъазэм и 23-м еух 2023 гъэм и япэ илъэс ныкъуэм  газетхэмрэ 
 жур налхэмрэ Iэ  тедзэ ныр. «Адыгэ псалъэр» зыIэ рыхьэну хуейхэм хъыбар 
фыдогъащIэ ма зи 6-м ди  газетым и уасэр:
унэм ныфхуахьыну фыхуеймэ - сом 801-рэ  кIэпIейкIэ 72-рэщ;
фэ езым пощтым къыщыфщтэжынумэ - сом 728-рэ  кIэ пIейкIэ  64-рэщ.

Ди индексыр П 5894

КъБР-м и Iэтащхьэ КIуэкIуэ Казбек яIу-
щIащ республикэм и спортсмен пэрыт-
хэмрэ абыхэм я гъэсакIуэхэмрэ. Ахэр 
теп сэлъыхьащ физкультурэмрэ спор-
тымрэ ятеухуауэ щыIэ ныкъусаныгъэ-
хэмрэ я мурадхэмрэ. 

ЗЭIУЩIЭМ хэтащ КъБР-м и Парламен-
тым и УнафэщIым и къуэдзэ Къардэн Му-
рат, КъБР-м спортымкIэ и министр Хьэ-
санэ Ислъам, КъБР-м щIалэгъуалэхэм я 
IуэхухэмкIэ и министр Лу Азэмэт, КъБР-м и 
Парламентым физическэ культурэмкIэ, 
спортымрэ туризмэмкIэ и комитетым и 
унафэщI Бэрэгъун Арсен, спорт школхэм 
я унафэщIхэр, тренерхэр, олимп чемпион-
хэр, спортым и лIэужьыгъуэ зэхуэмыдэхэм-
кIэ Урысейм и гуп щхьэхуэм хэтхэр.

Республикэм и Iэтащхьэм жиIащ зэIу-
щIэм  хэта дэтхэнэми спортым хуищIа хэлъ-
хьэныгъэм мыхьэнэшхуэ зэриIэр. КIуэкIуэм 
къыхигъэщащ цIыхухэм я зыужьыныгъэм 
теухуауэ лъэпкъ проектхэр къыхэзылъхьа, 
ахэр зи нэIэ щIэзыгъэт Президент Путин 
Владимир и фIыгъэкIэ ди щIыналъэми 
спортым епха Iуэхухэр зэрыщефIакIуэр. 
«Иужьрей илъэсищым къриубыдэу спорт 
IуэхущIапIэу 8 къыщызэIуахащ ди щIына-
лъэм. КъищынэмыщIауэ, пятиборьем хэт-
хэм папщIэ яухуэр яухыным куэд къэнэжа-
къым», - жиIащ КIуэкIуэм. 

Физкультурэм, спортым дихьэххэм па-
пщIэ яухуа ФОК-хэм я фIыгъэкIэ спортс-
менхэм, узыншагъэм егугъухэм я бжыгъэм 
хэхъуащ. 

Гулъытэ хэха хуащIащ гъэсакIуэхэм я 
ула хуэм хэгъэхъуэным. КъБР-м и Iэта-
щхьэм и унафэкIэ абыхэм я улахуэр 
егъэджа кIуэхэм иратым хуэдизу яIэтащ. 
Апхуэдэу, 2021 - 2022 гъэхэм тренерхэм ику 
иту сом мин 18,5 - 26,5-рэ къахьащ. Зэхуэ-
сым хэтахэм къыхагъэщащ гъэсакIуэхэмрэ 
спортсменхэмрэ я улахуэм, спортсменхэм 
зыIэрагъэхьа ехъулIэныгъэхэм папщIэ 
дыщIагъу ахъшэм хэгъэхъуэн зэрыхуейр. 
Абы текIуэдэнур 2023 гъэм и бюджетым ха-
гъэхьащ. 

Спортсменхэм къыхалъхьащ Iуэхугъуэ 
зыбжанэ. Абыхэм ящыщщ бэнэкIэ лIэужьы-
гъуэхэм я центр ухуэн, щIыналъэпсо, уры-
сейпсо зэхьэзэхуэхэм кIуэ спортсменхэм 
папщIэ автобус къэщэхун, зи узыншагъэм 
сэкъат иIэхэм папщIэ спорт IуэхущIапIэ 
къызэгъэпэщын зэрыхуейр. Урысейм и гуп 
щхьэхуэм хэтщ зи узыншагъэм сэкъат иIэ 
спортсмени 7, псалъэм папщIэ. КIуэкIуэм 
апхуэдэ гупыжыр къекIуэлIахэм ядиIы-
гъащ, а Iуэхум хэплъэну министерствэхэм 
пщэрылъ яхуищIащ. 

Гулъытэ хуащIащ республикэм спорт зэ-
пеуэ нэхъыбэ щегъэкIуэкIын зэрыхуейми. 
Гъунэгъу щIыналъэхэм я спортсменхэр зы-
хэта зэпеуэ 200-м щIигъу щекIуэкIат рес-
публикэм 2021 - 2022 гъэхэм къриубыдэуи, 
КъБР-м и спорт-турист инфраструктурэм 
зыужьыныгъэшхуэ зэриIэр къыхагъэщат 
абыхэм. ЗэIущIэм щыжаIащ хьэщIэщрэ 
спортсменхэм я узыншагъэм щеIэзэ къуда-
мэрэ хэту спорт IуэхущIапIэшхуэ диIэныр 
зэманым къызэригъэувыр. 

КIуэкIуэм жиIащ къэрал, щIыналъэ про-
граммэхэр тегъэщIапIэ ящIу спортсменхэм 
къыхалъхьа Iуэхугъуэ псоми зэрыхэплъэ-
нур. «Физическэ культурэмрэ спортымрэ – 
узыншагъэр егъэфIэкIуэным и закъуэ мы-
хъуу, щIэблэр екIуу гъэсэнымкIэ, къэра-
лым зегъэужьынымкIэ хэкIыпIэ лъэщщ», - 
къыхигъэщащ Iэтащхьэм. 

Спорт зэгухьэныгъэхэмрэ IуэхущIа-
пIэхэмрэ я лIыкIуэхэм КъБР-м и Iэтащхьэм 
фIыщIэ хуащIащ, мы IэнатIэм гулъытэшхуэ 
зэрыхуищIым папщIэ. 

КIуэкIуэм къыхигъэщащ республикэм и 
спортсменхэм дзэ къалэнхэр зыгъэзащIэ 
куэд зэрыхэтыр, икIи ахэр дзэ Iуэху хэхахэр 
щекIуэкI щIыпIэм иджыпсту зэрыщыIэр. 
«Къэралым и щIыхьымрэ хуитыныгъэмрэ 
екIуу яхъумэ абыхэм. Я къалэнхэр ягъэ-
зэщIауэ узыншэу къекIуэлIэжыну си гуа-
пэщ», - жиIащ Iэтащхьэм. Абы фIыщIэ яху-
ищIащ Iуэху щхьэпэхэр къызэраIэтам па-
пщIэ, текIуэныгъэщIэхэмрэ ехъулIэны-
гъэфIхэмкIэ ди щIыналъэм и пщIэр нэхъри 
яIэтыну ехъуэхъуащ. 

УФ-м экономикэ зыужьыныгъэмкIэ и министр Решет-
ников Максимрэ «ВЭБ.РФ» инвестицэ зыужьыныгъэм и 
къэрал корпорацэм и унафэщI Шувалов Игоррэ ира-
гъэкIуэкIа видеозэIущIэм хэтащ КъБР-м и Iэтащхьэ 
КIуэкIуэ Казбек. Абы щытепсэлъыхьащ щIыналъэхэм я 
зэфIэкIхэм зегъэужьыным. 

ЗЭIУЩIЭМ щагъэлъэгъуащ инвестицэ проектхэм 
мылъку кIэ зэрызыщIагъакъуэ IэмалыщIэу къэунэхуахэр. 
Апхуэ дэ проектхэр зи нэIэ щIэт «Фабрикэм» и лэжьыгъэм 
теухуауэ Решетниковым жиIащ сом меларди 3 зи уасэ 
проект хэм папщIэ кредитыр илъэс 20-м нэблагъэкIэ ин-
весторхэм къратынымкIэ а IуэхущIапIэр дэIэпыкъуэгъу 
зэрыхъур. «ВЭБ.РФ»-м узэрыхыхьэ программэм нэхъри 
зиу жьащ, иужьрей зэхъуэкIыныгъэхэм я фIыгъэкIэ. Ап-
хуэдэу, «ВЭБ.РФ»-м сом мелард 500-м нэскIэ проектхэм 
защIигъэкъуэфынущ дяпэкIэ. 

Корпорацэр кIэлъыплъынущ «Фабрикэм» и лэжьыгъэм, 
икIи унэтIыныгъэ 25-мкIэ инвестицэ проектхэм я къэп-
щытэныгъэр иригъэкIуэкIынущ, щIэгъэкъуэн зыхуэхъу-
нухэри къыхихынущ. Гу лъытапхъэщ «Фабрикэр» проект-
хэм зэрыкъуэувэну мылъкур къэрал бюджетым къызэры-
хагъэкIынум. КъищынэмыщIауэ, «Городская экономика» 
унэтIыныгъэм ипкъ иткIэ, зы инвесторыр хуитщ проект 
зыбжанэ къигъэлъэгъуэну. Абы къыдэкIуэу, езы инвес-
торыр Iуэхум зэрыхыхьэ и мылъкум ехьэлIа хабзэхэри нэхъ 
вэгъзэгъ хъуащ. Къыхэгъэщыпхъэщ инвестицэ проектхэм 
зэрелэжьыну Iэмэпсымэхэр, хамэ къэралхэм кърашын па-
пщIэ ахъшэ зэрамытынур. 

«Инвестицэм теухуауэ щIэуэ къежьар экономикэм и 
нобэрей щытыкIэм, санкцэхэм, щIэупщIэм къезэгъыу зэ-
хагъэуващ. Псом хуэмыдэу ахэр къытхуэсэбэпынущ Уры-
сейм и щIыналъэхэм. «Фабрикэм» и зэфIэкIхэр къэт-
лъытэурэ, дызытехьэ илъэсым инвестицэмкIэ лэжьыгъэр 
дубзыхунущ», - жиIащ КIуэкIуэ Казбек. 

«Медицинэ IуэхущIапIэхэр иджырей мардэхэм тету зэ-
гъэ пэщыжын» щIыналъэ программэм хиубыдэу, Хьэ-
цIыкIум и цIэр зэрихьэу Шэджэм къалэм дэт щIыналъэ сы-
маджэщым и поликлиникэр зэрагъэпэщыж.

РАЙОНЫМ щыпсэу цIыху мин 70-м тещIыхьа унэм 1980 гъэ 
лъандэрэ лэжьыгъэшхуэ иращIылIатэкъым. Къапщтэмэ, по-
ликлиникэм хэтщ сымаджэ 15-м нэс махуэкIэ щаIыгъ стацио-
нар, зэ екIуэлIэгъуэу цIыху 250-м Iуэхутхьэбзэ зэмылIэужьы-
гъуэхэр хуащIэфыну апхуэдэ зэфIэкI яIэщ.

Программэм ипкъ иту унащхьэр, ток кIапсэхэр, къызэра-
гъэплъыр, бжэ-щхьэгъубжэхэр щIэкIэ яхъуэжащ, унэ щIыбыр 
зыхуей хуагъэзащ. КъищынэмыщIауэ, сабийхэмрэ ба-
лигъхэмрэ щеIэзэну пэшхэр зэпагъэщхьэхукIащ, дохутырым 
щы пэплъэ пэш щхьэхуэ къызэIуахащ.

ОРВИ узыфэхэр зыпкърыту екIуалIэхэм, адрейхэр ямы-
цIэлэн хуэдэу, зэхэмыхьэу къеплъынущ. Лэжьыгъэ псори мы 
илъэсыр икIыху и кIэм нагъэсынущ. 

Шэджэм къалэм дэт курыт еджапIэ №1-м спортымкIэ 
иджырей ут щаухуэнущ. «Сэ спортыр къыхызох» къэрал про-
ектым хиубыдэу ар къызэрагъэпэщынущ щIыбым хуэщIа 
спорт  IэмэпсымэхэмкIэ, тренажёрхэмкIэ, удзыпцIэ IэрыщIкIэ 
къищIыкIа къэжыхьыпIэхэмкIэ. А псоми къадэкIуэу, онлайн-
чэнджэщ дэтхэнэ зыми щигъуэтын хуэдэу, утым WI-FI хупа-
дзэнущ.

Дызытехьэ 2023 гъэм спортымкIэ апхуэдэ ут щаухуэнущ 
Гундэлэн, 2024 гъэм абы аргуэру 2 къыхагъэхъуэну я мурадщ.

ШЭРЭДЖ Дисэ.

Къэралым и къэкIуэнур зэлъытар 
абы къыщIэхъуэ щIэблэр арауэ 
щыщыткIэ, гулъытэшхуэ хуэщIып-
хъэщ сабийхэмрэ ныбжьыщIэхэмрэ 
хэкупсэу, щIэныгъэм хуэпабгъэу, 
псэукIэ узыншэм и телъхьэу къэгъэ-
тэджыным. А Iуэхугъуэхэм ящыщ 
дэтхэнэми мыхьэнэшхуэ щрат ди 
республикэм и еджапIэхэм, нэ-
гъуэщI  сабий IуэхущIапIэхэм. Щап-
хъэу бгъэлъагъуэ хъунухэм ящыщщ 
ап хуэдэ лэжьыгъэ зэмылIэужьы-
гъуэфI куэд щIэх-щIэхыурэ къы-
щызэрагъэпэщ Къэхъун къуажэм 
дэт курыт школ №2-р. 

ЕДЖАПIЭМ екIуалIэ ныбжьы щIэ-
хэр хэкупсэу гъэсэным хуэунэтIа 
лэжьыгъэ дапщэщи дезыгъэкIуэкIхэм 
ящыщщ «Къэлъыхъуэныгъэ» школ 
клубым и унафэщI, тхыдэ щIэны-
гъэхэмкIэ кандидат Шыбзыхъуэ 
Хъам синэ. ТхыдэмкIэ егъэджакIуэ 
цIэ рыIуэм школым иджыблагъэ къы-
щызэригъэпэщащ «ЛIыхъужьхэр ди 
гъуазэу» фIэщыгъэр зиIа зэIущIэ 
екIур. Абы жыджэру хэтащ Хъамсинэ 
зи пашэ клубым екIуалIэ ныбжьы-
щIэхэр, езанэ классым щIэс 
 цIы кIухэр. ЗэIущIэм и хьэщIэ лъа-
пIэхэт егъэджэныгъэмкIэ щIыпIэ Iэ-
натIэм и IэщIагъэлIхэр, хабзэхъумэ 
IэнатIэм и ветеранхэр, егъэджа-
кIуэхэр, нэ гъуэщI хэри. Iуэхур яублэн 
ипэ абыхэм удз гъэгъахэр тралъхьащ 
Хэку зауэш хуэм хэкIуэдахэм я 
 фэеплъу жылэм дэтым. 

ШколакIуэхэр тепсэлъыхьащ Хэку 
зауэшхуэм и лъэхъэнэм ди лъахэ гъу-
хэм ящыщ куэдым лIыгъэрэ хахуа-
гъэрэ къазэрыкъуэкIам, ТекIуэныгъэ 
иным ахэр я псэ емыблэжу зэ-
рыщIэзэуам. КъинэмыщIауэ, псалъэ-
макъ щхьэхуэ траухуащ ди къэралым 
Донбассыр хъумэнымкIэ Украинэм 
щригъэкIуэкI дзэ операцэ хэхам къэ-
хъун дэс щIалэхэм ящыщ куэд зэ-
рыхэтым. ЛIыгъэ гъэунэхупIэ ихуа я 

къуажэгъухэм яхуэгъэзауэ ныбжьы-
щIэ хэм псалъэ дахэ куэд жаIащ, ахэр 
щIэблэм я щапхъэу зэрыщытыр къы-
хагъэщу. 

Iуэхум жыджэру хэтащ тхыдэр шко-
лым щезыгъэдж Шыбзыхъуэ Инал. 
Абы зэIущIэм къекIуэлIахэм папщIэ 
игъэхьэзыращ къикIуа тхыдэ гъуэ-
гуанэм къриубыдэу ди къэралыр зы-
хэта зэпэщIэувэныгъэхэм, абыхэм 
цIыху бэр Хэкум и къыщхьэщыжакIуэ 

нэсу сыт щыгъуи къызэрыщыувам те-
ухуа видео гъэлъэгъуэныгъэ хьэ лэ-
мэт. Куэдым гунэс ящыхъуащ егъэ-
джакIуэ щIалэм утыку ирихьа лэжьы-
гъэр. ЕджапIэм и унафэщI Джатокъуэ  
Риммэ къызэрыхигъэщамкIэ, хабзэ 
зэрыхъуащи, егъэджакIуэ ныбжьы-
щIэхэр я Iуэху бгъэдыхьэкIэкIэ ядо-
плъей зэ фIэкI лъагэ къэзыгъэлъагъ-
уэу зи IэнатIэр езыхьэкI нэхъыжьхэм. 
Апхуэ дэущ лэжьыгъэр зэрырихьэкIыр 
егъэ джэныгъэ-гъээсныгъэ IэнатIэм 
пэры хьагъащIэ Инали. 

ЗэIущIэм щыIуащ Хэкум, мамыры-
гъэм, лIыгъэмрэ хахуагъэмрэ ятеухуа 
уэрэдхэр, усэхэр, теплъэгъуэ зэмы-
лIэужьыгъуэхэр утыку кърахьащ. А 
псори фIыщIэ ящIу, хьэщIэхэм лэ-
жьыгъэр къызэзыгъэпэщахэми, абы 
хэта егъэджакIуэхэми ныбжьыщIэхэ-
ми, апхуэдэу школым и унафэщIхэми 
псалъэ гуапэкIэ зыхуагъэзащ. Хабзэ-
хъумэ IэнатIэм и ветеран Къудей Ли-
лэ и псалъэм къыхигъэщащ Къэхъун 
къуажэм и еджапIэхэм хэкупсэ гъэ-
сэныгъэ лэжьыгъэфI сыт щыгъуи зэ-
рыщекIуэкIыр, щIэблэм ирагъэгъуэт 
щIэныгъэ куум къыдэкIуэу мыхьэнэ-
шхуэ зиIэ а Iуэхугъуэми гулъытэшхуэ 
зэрыщыхуащIыр. 

Зэхуэсым и кIэухыу «СССР-р илъэ-
си 100 ирокъу» дамыгъэ лъапIэр ира-
тащ школым и унафэщI Джатокъуэ 
Риммэрэ егъэджакIуэхэм ящыщ зыб-
жанэмрэ, щIэблэр хэкупсэу гъэсэным 
хуащI хэлъхьэныгъэ иным папщIэ. 

КЪАРДЭН Маритэ.

КъБР-м и Парламентым ЛэжьыгъэмкIэ, 
социальнэ политикэмрэ узыншагъэр хъу-
мэ нымкIэ и комитетым иригъэкIуэкIащ 
гу-лъынтхуэ узыфэхэмкIэ медицинэ дэ-
Iэпыкъуныгъэр мардэ лъагэхэм тету Къэ-
бэрдей-Балъкъэрым къызэрыщызэра-
гъэ пэщым теухуа зэIущIэ.

АБЫ хэтащ КъБР-м и Парламентым и 
УнафэщI Егоровэ Татьянэ, абы и къуэдзэ-
хэу Къардэн Муратрэ Жанатаев Сэлимрэ, 
КъБР-м и Iэтащхьэмрэ Правительствэмрэ 
я лIыкIуэу КъБР-м и Парламентымрэ суд 
IуэхущIапIэхэмрэ щыIэ ДыщэкI Мадинэ, 
де пу татхэр, республикэ, район сымаджэщ-
хэм я дохутыр нэхъыщхьэхэр. 

- Нобэ дызытепсэлъыхь Iуэхум мыхьэнэ-
шхуэ иIэщ, сыту жыпIэмэ цIыхур зэры-
лIыкIым и процент 36,7-р зэпхар гу-лъынт-
хуэ узыфэхэрщ. Абы къыхэкIыу мы Iуэхум 
зэ пымыууэ хуэфащэ гулъытэ хуэтщIын 
хуейуэ  къызолъытэ, - жиIащ зэIущIэр къы-
щызэIуихым КъБР-м и Парламентым Лэ-
жьыгъэмкIэ, социальнэ политикэмрэ узын-
шагъэр хъумэнымкIэ и комитетым и уна-
фэщI Къэжэр Хъусен.

- Сэри къыхэзгъэщыну сыхуейт гу-лъынт-
хуэ узыфэхэм ехьэлIауэ медицинэ дэIэпы-
къуныгъэр зыхуей хуэзэу къызэгъэпэ-
щыным мыхьэнэшхуэ зэриIэр. Мы Iуэхур 
щIы налъэ унафэщIхэми медицинэ лэжьа-
кIуэхэми я нэIэм ткIийуэ щIэтми, сыт хуэдиз 
къару ирахьэлIэми, лъыр лъынтхуэхэм зэ-
ры щызекIуэм ныкъусаныгъэ имыIэу щIы-
ным гугъуехьхэр пылъщ икIи абы и щхьэу-
сыгъуэкIэ лIэхэм я бжыгъэр адрейхэм 
елъытауэ нэхъыбэщ, - къыхигъэщащ Его-
ровэ Татьянэ. - Абы къыхэкIыу апхуэдэ узы-
фэхэр цIыхум и узыншагъэм зэран зэры-
хуэмыхъунум псори къэлъытауэ бгъэ-
дыхьэпхъэщ. Къыхэгъэщын хуейуэ къы-
щIэкIынщ, ди республикэм иужьрей 
зэ ма ным нэхъ мащIэ хъууэ зэрыхуежьар 
гу-лъынтхуэ узыфэхэм илIыкIхэр. Ар, шэч 
хэмылъу, и фIыгъэщ узыншагъэр къызэра-
пщытэ Iэмалхэм зэпымыууэ зэрызрагъэу-
жьым, медицинэ дэIэпыкъуныгъэр зэрыра-
гъэфIакIуэм. Абдеж дыкъыщызэтеувыIэ 
хъуну къым икIи ди ехъулIэныгъэхэм зэры-
хэдгъэхъуэнум иужь дитын хуейщ. Мы зэIу-
щIэм медицинэм и лэжьакIуэхэри, депутат-
хэри, къулыкъущIапIэхэм я лIыкIуэхэри зэ-

ры хэтым и мыхьэнэр нэхъыбэ ищIу къызо-
лъытэ, гугъуехьу щыIэхэм лъэныкъуэ 
псом кIи дыкъыщеплъыну IэмалыфI къы-
дет ри. 

КъБР-м узыншагъэр хъумэнымкIэ и ми-
нистр Къалэбатэ Рустам жиIащ республи-
кэм гу-лъынтхуэ хирургиемкIэ медицинэ 
дэIэ пыкъуныгъэ лъэщ IуэхущIапIиплIым 
зэрыщагъуэтыр - Республикэ клиникэ сы-
маджэщым, Кардиологие диспансерым, 
Диагностикэ центрым, Къалэн куэд 
щызэфIагъэкI район сымаджэщым. 

- 2022 гъэм и мазэ 11-м къриубыдэу, рес-
публикэм и медицинэ IуэхущIапIэхэм техно-
логие лъагэр и лъабжьэу операцэ 1026-рэ 
щрагъэкIуэкIащ гу-лъынтхуэ узыфэхэм 
ехьэлIауэ. Апхуэдэуи фIэкIыпIэ зимыIэ ме-
дицинэ страхованэм ипкъ иткIэ ират дэIэ-
пыкъуныгъэхэр мы гъэм нэхъыбэ хъуащ, 
гукъуэпс лъынтхуэр зэрызэрахъуэкI опера-
цэхэри ящI, - жиIащ министрым. - ЦIыхум 
илажьэм елъытауэ, хуей хъумэ, феде-
ральнэ клиникэхэм догъакIуэ. Санавиацэ-
кIэ дызэрыт илъэсым Астрахань сымаджэ-
хэр бгъуэ едгъэшащ. Гу-лъынтхуэ узыфэхэр 
зиIэхэм асыхьэту зэрадэIэпыкъу Iэмалхэм 
теухуауэ Кардиологие сымаджэщым я Iэза-
гъэм щыхагъэхъуэну Iэмал яIэщ Налшык 
къа лэ округым и поликлиникэхэм, район 
сымаджэщ нэхъыщхьэхэмрэ дэIэпы къуэгъу 
псынщIэмрэ я медицинэ лэжьакIуэхэм. 
 КъищынэмыщIауэ, лъынтхуэхэр операцэ 
зэ ращIым хуэгъэзауэ федеральнэ клини-
кэхэм я IэщIагъэлI нэхъыфI дыдэхэм я зэ-
фIэ кIым зэрызыхэдгъэгъуазэ Iуэхухэми пы-
дощэ. 

ЗэIущIэм я Iуэху еплъыкIэ къыщагъэлъэ-
гъуащ Къэбэрдей-Балъкъэр къэрал уни-
верситетым и Медицинэ факультетым сы-
маджэщ хирургиемкIэ и кафедрэм и 
унафэщI, профессор Аслъэн Ахьмэд, Кар-
диологие сымаджэщым и дохутыр нэхъыщ-
хьэ Дохъушокъуэ Гермэн, Республикэ кли-
никэ сымаджэщым и щIыналъэ лъынтхуэ 
центрым и унафэщI Къуэжей Заурбэч. 

Къэжэр Хъусен зэIущIэм къыщыпсэлъа-
хэм фIыщIэ яхуищIри, къаIэта Iуэхум ехьэ-
лIауэ зэлэжьыпхъэхэр КъБР-м и Прави-
тельст вэм, КъБР-м Узыншагъэр хъумэным-
кIэ и министерствэм зэрырагъэхьынури 
дыщIигъуащ.

БАГЪЭТЫР Луизэ.

Гу-лъынтхуэ узыфэ 
зиIэхэр нэхъ мащIэ мэхъу

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ



Дунейм
щыхъыбархэр

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

 
жэуап зыхь  сек ретарым и къуэдзэ 

ДыщэкI Соня, корректорхэу  Нэу-
жьо къуэ Заирэ (1, 4-нэ нап.), Инэ-
рокъуэ Азэмэт (2, 3-нэ нап.), кор-
ректорхэм я дэIэпыкъуэгъу , Елмэс 
ФатIимэ.

КомпьютеркIэ газетым и теп лъэр 
ящIащ Ныр Саидэ, Мэл ба хъуэ Ан-
желэ.

Сурэтхэм елэ жьар  Бицу Жан-
нэщ.

«Издательство 
«Южный регион» 

ООО-м щытра дзащ.

357600, Ставрополь 
край, ЕсэнтIыгу къалэ, 
Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Ди республикэм футбо-
лымкIэ и гуп нэхъыщхьэм и 
щIымахуэ чемпионатым и 
етIуанэ джэгугъуэр щэ бэ-
тымрэ тхьэмахуэмрэ зэхэ-
тащ. Абы иужькIэ нэры-
лъагъуу зэхьэзэхуэм бжьы-
пэр щаубыдащ Бахъсэн 
 районым и командэхэм. 

ГЪЭМАХУЭ зэпеуэм те-
кIуэ ныгъэр къыщызыхьа, 
нэгъабэрей щIымахуэ чем-
пионатым «Тэрчым» фIэкIа 
зыри зи япэ изымыгъэща 
Бахъсэн и «Автозапчасть»-р 
пэщIэдзэ зэIущIитIми бжы-
гъэшхуэкIэ щытекIуащ. 
Иджы ар 3:0-у ефIэкIащ 
Налшык и «Локомотив»-м.

ЕтIуанэ джэгугъуэми щы-
текIуащ Зеикъуэ и «Ша-
гъдийри». Шэджэм ЕтIуанэ 
къуажэм къикIахэм абы 
 яхудигъэкIа топитхум и жэу-
апу хьэщIэхэм къратыжар 
зы закъуэщ. 

Зэхьэзэхуэм бжьыпэр щы-
зыубыда «Авто запчасть»-
мрэ «Шагъдиймрэ» ерыщу 
кIэлъоIэ Къэбэрдей-Балъ-
къэр къэрал университетым 
и студентхэр бжыгъэшхуэкIэ 
хэзыгъэщIа «ХьэтIохъущы-
къуейр». Апхуэдиз дыдэ оч-
ко – плIырыплI – яIэщ «Ис-
лъэмеймрэ» «Бабугент»-
мрэ.

КIэух увыпIэхэм къыщыху-
тащ пэщIэдзэ зэIущIитIри 
зыфIахьа «КъБКъУ»-мрэ 
иджыри къэс зэхьэзэхуэм 
къыхэмыхьа «Мурбек-ФШ»-
мрэ. Иужьыр республикэм и 
адрыщIкIэ зэпеуэ зэмы-
лIэужьыгъуэхэм иджыпсту 
щыхэтщи зэкIэ Къэбэрдей-
Балъкъэрым и щIымахуэ 
чемпионатым кърихьэлIэр-
къым. БлигъэкIа джэгу-
гъуэхэр мыгувэу иригъэ-
къужыну ар хуит ящIащ.

ЩыIа адрей зэIущIэхэм 
къахэгъэщхьэхукIыпхъэщ 
чемпионыгъэр зыIэщIэлъ 

УФ-м и Журналистхэм я зэгухьэны-
гъэм хэт, КъБР-м щIыхь зиIэ и журна-
лист, зи Iэ щIагъэм хуэIэижь, зи радио-
нэтынхэр куэдым фIыуэ ялъагъу Мыз 
Майе и ныбжьыр дыгъэгъазэм и 15-м 
илъэс бжыгъэ дахэ ирокъу. 

МЫЗ (Сыжажэ) Майе Бахъсэн районым 
хыхьэ Зеикъуэ къуажэм къыщалъхуащ. 
Абы и адэ Сыжажэ Талий ящыщщ жылэм 
нэхъ пщIэ щызиIахэм. Хэку зауэшхуэми 
лэжьыгъэми я ветерану, лэжьакIуэжьу, Зе-
икъуэ колхозым и пхъэщхьэмыщхьэ жыг 
хадэр IэщIэлъу хъерышхуэ колхозым къа-
хуихьу лэжьащ, хуабжьу цIыху жумарту зе-
икъуэдэсхэм ар ягу къинэжащ. Абы хуэдэ 
цIыху уигъэлъыхъуэнт, куэд къимыгъэщIа-
ми, и цIэфI дунейм къытринащ. 

1974 гъэм КъБКъУ-р къиуха нэужь, Майе 
япэщIыкIэ и зэфIэкI щеплъыжащ егъэ-
джакIуэ, библиотекэм и лэжьакIуэ Iэна-
тIэхэм. 1977 гъэм радиом и диктору лэжьэн 
щIидзащ. Абы лъандэрэ илъэс 40-м щIи-
гъуами, ар диктор, редактор, нэтынхэр 
езыгъэкIуэкI лэжьыгъэхэм нобэр къыз-
дэсым хуэпэжщ. Мы зэманым Къэбэрдей-
Балъкъэрым и радиом и хъыбарегъащIэ 
редакцэм и редакторщ икIи категорие нэ-
хъыщ хьэ зиIэ и дикторщ, нэтынхэр ирегъэ-
кIуэкI. 

Къэбэрдей-Балъкъэрым щыпсэухэм 
фIы  дыдэу ялъагъу Майе и макъыр. ЦIыхум 
и IэщIагъэм фIыуэ хищIыкIмэ, хуэ пэжмэ, 
абы нэхъ насып щыIэкъым. Апхуэдэ насып 
Майе зыхещIэ. Радио едаIуэхэм ар фIыуэ 
къэзымылъагъурэ къэзымыцIыхурэ яхэту 
къыщIэкIынкъым.

Лэжьыгъэм теухуауэ ар гумызагъэщ, жэ-
уаплыныгъэ ин зыхэлъщ. И лэжьэ гъухэм 
зэрыжаIэмкIэ, Майе хьэл-щэн екIу, гъэсэ ны-
гъэ дахэ хэлъщ, цIыху Iэдэбщ. А цIыху жаным 
и дуней тетыкIэр я щапхъэщ а IэнатIэм пэрыт 
щIалэгъуалэм. Лэжьэгъури, ныб жьэгъу-
ри,Iыхьлы-благъэри ирогушхуэ Майе.

- Нэхъ ипэIуэкIэ хъыбарыщIэхэр эфир 
зан щIэу щекIуэкIым, зы медан Майе те-
плъэкъукIыртэкъым, япэ итыр къыщIэкIмэ, 
езыр студием зэрыщIыхьэнум хуэхьэзыру 
бжэм и нэр къытримыхыу пэплъэу. Къы-
кIэрыхуу е «си макъыр нобэ хъуркъым» 
щIыжиIэн щхьэусыгъуэ Майе къигъэ хъуауэ 
тщIэжыркъым, - жеIэ КъБР-м щIыхь зиIэ и 
журналист МахуэлI Хъаджэт. - Радиом лэ-
жьэн щIидзэрэ дикторым и макъ шэщIар 
къыщыIукIэ, къедаIуэхэм я фIэщ хъурт ду-
нейм псори зэрыщытэмэмыр. Мис апхуэдэ 
арэзыныгъэ къишэу Майе илъэс куэд 
 лъандэрэ мы радиом щолажьэ.

Зи нэгур зэлъыIуха бзылъхугъэ зэпIэ зэ-
рытыр гуп хыхьэкIи къыхэкIыжыкIи зы-
щIэщ, гушыIэ дахэ зыхэлъщ, унагъуэ да-
хэм я жьауэщ. Iуэху зэIумыбзхэм сыт щы-
гъуи хэкIыпIэ къыхуегъуэтыф. Майе нобэ 
иринасыпыфIэщ и къуэ Заурбэч – бынищ, 
ипхъу Залинэ бынитху къазэрыщIэхъуам. И 
щхьэгъусэ Мыз Мухьэмэд «ЦIыхубэм 
щIэныгъэ егъэгъуэтынымкIэ УФ-м и отлич-
ник», «КъБР-м егъэджэныгъэмкIэ щIыхь 
зиIэ и лэжьакIуэ» цIэ лъапIэхэр къы хуа-

гъэфэщат, филологие щIэныгъэхэм я кан-
дидатт. ТIури зэхуэфащэ дыдэу зэрихьэ-
лIат. Мухьэмэд пасэу дунейм ехыжами, 
Майе и бынитIми щIэныгъэ нэхъыщхьэ 
яри гъэгъуэтащ. Ахэр фIыуэ ялъагъу лэ-
жьыгъэм пэрытхэщ, я адэ-анэр я щапхъэу 
мэпсэухэр. Дунейм зы адэ-ани тету 
къыщIэкIынкъым и щIэблэм я ехъулIэны-
гъэм щымыгуфIыкIрэ абы иримыгуш хуэ-
рэ. Майе дамэ къытезыгъакIэ и къуэ рылъ ху  -
пхъурылъхухэм мы зэманым Моск варэ 
Налшыкрэ я еджапIэ нэхъыщхьэхэм щIэ-
ныгъэ щызрагъэгъуэт.

- Япэ дыдэу радиом лэжьэн зэрыщыщIи-
дзэрэ, Майе и макъ дахэм сыдихьэхауэ со-
даIуэ. И макъ гуапэм иджыри зимыхъуэ-
жауэ и IэнатIэм гурэ псэкIэ пэрытщ. Хуэ-
фащэ дыдэу «КъБР-м щIыхь зиIэ и журна-
лист» цIэ лъапIэр къыфIащауэ зэ рехьэ, 
- жеIэ КъБР-м и цIыхубэ артист, Сабий 
творчествэмкIэ республикэ унэм и «Макъа-
мэ» сабий пшынауэ ансамблым и худо-
жественнэ унафэщI, пшынауэ Iэзэ Къуэдз 
Iэбубэчыр. – ИлъэсыщIэ дызыхуэкIуэм  
узыншэу техьэну, и щIэблэм я гуфIэгъуэ 
илъагъуу и лэжьыгъэм иджыри илъэс 
куэд кIэ пэрытыну сохъуэхъу Майе!

Радиом и лэжьыгъэм Мызыр хуэIэзэщ, а 
IэнатIэм къыхуигъэщIам хуэдэу. «Уи пщэд-
джыжь фIыуэ, Къэбэрдей-Балъкъэр» нэ-
ты ным хыхьэу абы эфир занщIэкIэ цIыху 
куэд къигъэпсэлъащ, цIыхубзхэм папщIэ 
«Мэлычыпхъу» радиожурналыр иригъэ-
кIуэкIащ. Мы зэманым и къалэн нэхъыщ-
хьэр хъыбарыщIэхэр игъэхьэзырынращи, 
а Iуэхур Майе фIы дыдэу къохъулIэ, адыгэб-
зэ къабзэкIэ къэхъукъащIэхэм республи-
кэм исхэр дыщегъэгъуазэ. Майе зыпэ-
мылъэщын къудамэ радиом иIэкъым. 
 КъедаIуэхэм абы и нэтынхэр ягу зэрыды-
хьэм и щыхьэтщ псалъэ гуапэ куэд къы-
зэрыхуатхар, усэ нэгъунэ зэрыхузэхалъ-
хьар. 

- Дызэрыстудентрэ Майерэ сэрэ дызэро-
цIыху. Абы лъандэрэ зэман дэкIами, ар 
иджыри жанщ, къабзэщ, псоми гу лъитэу 
набдзэгубдзаплъэщ. Мы дунейм цIыху да-
хэ тетмэ, Майе абыхэм ящыщщ. И теплъэм 
хуэдэу, абы и псэри дахэщ. ГъащIэм сыт 
щыгъуи щыгуфIыкI цIыхущ. Абы дапщэщи 
и гур лэжьыгъэм хуэкъабзэщ. ЖыпIэнура-
мэ, Майе и гъащIэр къыгуэхыпIэ имыIэу 
радиом ирипхащ. Ар къыщыкIэрыхуа е и 
лэжьыгъэр и пIалъэм щимыгъэзэщIа къэ-
хъуауэ сщIэжыркъым. Сыт щыгъуи и 
лэжьыгъэ Iуэхур и щхьэ Iуэхум япэ изы-
гъэщщ ар. Республикэм исхэм ящыщу ар 
здынэмысрэ къимыгъэпсалъэрэ къэ-
гъуэтыгъуейщ. Дэтхэнэ зыми бгъэдыхьэкIэ 
зырыз къыхуегъуэтыф, мывэр къыхуэмы-
гъэпсэлъэну пIэрэ хужыпIэну. Ар куэд и уа-
сэщ. Гупым къызэрытхэтым и гугъу пщIы-
мэ, ари щапхъэщ. КъыпхуэмыIуэтэну абы 
цIыхугъэшхуэ дыболъагъу. Дэтхэнэми 
бгъэ дыхьэкIэ дахэ къыхуегъуэтыф. Майе 
журналист гъуэзэджэщ, пщIэ зыхуащI 
цIыхущ. Нэхъыщхьэращи, радиом еда-
Iуэхэр зэпымыууэ абы и псалъэм, и нэтын-
хэм къыпоплъэ. Сэ срогушхуэ Майе и 
лэжьэкIэмрэ и дуней тетыкIэмрэ. Тхьэм 
тхуигъэпсэу! - жеIэ радиом и адыгэ редак-
цэм и редактор нэхъыщхьэ Тэтрокъуэ 
Астемыр.

- Майе лъэпкъым къызэрытхыхьэрэ ди-
гъэгушхуэу, дигъэдахэу, нэмыс къыт-
хуищIу, гу зылъыдмытэм лъыдигъатэу 
къыддогъуэгурыкIуэ. Ар цIыхугъэшхуэ 
зыхэлъщ, ди лъэпкъым и пщIэ къэзылэжьа, 
еш зы мыщIэ цIыхущ. И лэжьыгъэм и гугъу 
пщIымэ, цIыхуищым зэфIагъэкIыфынур 
абы и закъуэу илэжьыфынущ. ЦIыху щып-
къэщ, нэхъыжьым пщIэ, нэмыс хуэзыщIщ, 
дыхуэарэзыщ, - жеIэ и пщыкъуэ, КъБР-м 
щIыхь зиIэ и журналист Мыз Ахьмэд.

Къэралым, республикэм и журналисти-
кэм хуищIа хэлъхьэныгъэфIхэр къалъы-
тэри, Майе къыхуагъэфэщащ УФ-ми 
 КъБР-ми щэнхабзэм и лэжьакIуэхэм я 
профсоюзым я рескомым, СССР-м и Къэ-
ралтелерадиом, УФ-м щэнхабзэмрэ цIыху-
бэ коммуникацэхэмкIэ и министерствэм я 
щIыхь, фIыщIэ тхылъхэр. Абы и дежкIэ, да-
уи, кърата дамыгъэ лъапIэхэм нэхърэ да-
уи, нэхъ лъапIэжщ къедаIуэхэм кърагъэз 
дзыхьыр, и макъым къызэрыхуэзэшыр. 

Мыз Майе узыншагъэ быдэ иIэу иджыри 
илъэс куэдкIэ фIыуэ илъагъу IэнатIэм 
пэры тыну, гуфIэгъуэрэ дэрэжэгъуэрэ 
щымыщIэну ди гуапэщ. 

ТЕКIУЖЬ Заретэ. 

«Тэрчыр» «ГорИС»-м зэры-
пэмылъэщар икIи очкоитI 
занщIэу фIэкIуэдауэ зэпе-
уэм зэрыхыхьэр. Япэ джэ-
гугъуэр джылахъстэней-
дэсхэм благъэкIащ, «Мур-
бек-ФШ»-м IущIэн хуеяти. 

Топ куэдкIэ зэхъуэжауэ, 
ауэ текIуэныгъэр зыми 
Iэрымыхьауэ зэбгъэдэкIы-
жащ Къэрэгъэш и «Ина-
лымрэ» Налшык и «Спар-
так-Д»-мрэ. Апхуэдэ дыдэу 
ящIащ Алътуд и «Искра»-
мрэ «Ислъэмеймрэ».

«Бабугент»-м хуабжьу 
 гугъу зригъэхьын хуей 
хъуащ  , Псыгуэнсу къуажэм 
икIахэр хагъэщIэн папщIэ. 
Абыхэм я зэщхьэщыкIыны-
гъэр зы топ закъуэщ.

АдэкIэ фыщыдогъэ-
гъуазэ Къэбэрдей-Балъ-
къэ рым футболымкIэ и гуп 
нэхъыщхьэм и щIымахуэ 
чемпионатым и етIуанэ 
джэгугъуэм кърикIуа бжы-
гъэхэм псоми. Мис ахэр: 
«Автозапчасть» (Бахъсэн) 
– «Локомотив» (Налшык) – 
3:0, «Тэрч» (Тэрч) - «ГорИС» 
(Налшык) - 1:1, «Инал» 

(Къэрэгъэш) - «Спартак-Д» 
(Налшык) - 3:3, «КъБКъУ» 
(Налшык) - «ХьэтIохъущы-
къуей» (ХьэтIохъущыкъуей) – 
0:3, «Бабугент» (Бабугент) - 
«Псыгуэнсу» (Псыгуэнсу) - 
2:1, «Шагъдий» (Зеикъуэ) – 
«Шэджэм-2» (Шэджэм 
ЕтIуанэ) – 5:1, «Искра» (Алъ-
туд) – «Ислъэмей» (Ис-
лъэмей) – 1:1. Нэхъ 
иужьыIуэкIэ ягъэIэпхъуащ 
«МАХ» (Малкэ) – «Мурбек-
ФШ» (Налшык) зэIущIэр. 

КъыкIэлъыкIуэ джэгугъуэр 
дызыхуэкIуэ щэбэтымрэ тхьэ-
махуэмрэ зэхэтынущ. А ма-
хуэхэм зэIущIэнущ: дыгъэ-
гъазэм и 17-м - «Ислъэмей» - 
«Спартак-Д», «Автозапчас-
ть» - «Бабугент», «Искра» 
- «Мурбек-ФШ», «Тэрч» - «Ло-
комотив»; дыгъэгъазэм и 
 18-м - «Инал» - «Шэджэм-2», 
«КъБКъУ» - «Псыгуэнсу», 
«МАХ» – «ГорИС», «Ша  гъ-
дий» - «ХьэтIохъущыкъуей» 
командэхэр.

ХЬЭТАУ Ислъам.
Сурэтыр Уэлджыр Артур 

трихащ. 

Урысей ФСБ-м и упра-
вленэу КъБР-м щыIэм, 
КъБР-м щыIэ МВД-м я 
лэжьакIуэхэм экономи-
кэм пыщIа щIэпхъаджа-
гъэхэм пэщIэт Iуэхухэр 
ирагъэкIуэкIыу къызэпау-
дащ Петровхэ я цIэр 
зезыхьэ мэкъумэш Iуэху-
щIапIэм и лэжьакIуэу 
щытахэм я зым, ар бан-
кротствэм хуэгъэкIуэным 
пыщIауэ зэрихьэ хабзэн-
шагъэр.  

БзаджащIэм предприя-

Къэбэрдей-Балъкъэрым и 
полицейхэми даIыгъащ Во-
лонтёрхэм я дунейпсо ма-
хуэм и щIыхькIэ къызэрагъэ-
пэща, лъы тыным теухуа ак-
цэр. А Iуэхум хэтащ КъБР-м 

щыIэ МВД-м, Урысей МВД-м 
ди щIыналъэм и районхэм 
щиIэ къудамэхэм я лэжьакIуэ 
70-м щIигъу. 

ХАБЗЭХЪУМЭХЭМ я IэщIа-

гъэр сыт щыгъуи шынагъуэ 
зыпылъщ. Полицэм и лэ жьа-
кIуэ хэрщ гъуэгу-транспорт 
къэхъу къащIэхэр къы щыхъуа 
щIыпIэм япэу нэсыр икIи абы-
хэм хэхуахэм къатехуа фэб-
жьхэр зылъагъур. Абыхэм 
къа гуроIуэ ап хуэ дэхэм и чэзум 
дэIэпыкъуныгъэ етын зэры-
хуейр, псын щIэу лъы зыхэ-
кIапхъэ цIыху сымаджэщ-              
хэм зэрырашалIэми щы гъуа-
зэщ.

- Сыт щыгъуи мыхьэнэшхуэ 
иIэщ щытыкIэ гугъум къи-
хутам икIэщIыпIэкIэ дэIэпы-
къу ным. Мыпхуэдэ акцэхэр 
егъэ кIуэкIыным зы цIыху 
 гъа  щIэкъым къригъэлыфы-
нур, - жаIэ полицэм и лэ  жьа-
кIуэхэм. 

БАХЪСЭН Ланэ. 

Урысей гвардием и управленэу КъБР-м щыIэм и офи-
церхэр хэтащ КъБР-м щыIэ МВД-м и «Эльбрус» СОБР-м 
и унафэщIу щыта, полицэм и полковник Щоджэн Къа-
дир Абдулэхь и къуэм и фэеплъу волейболымкIэ зэхьэ-
зэхуэ ирагъэкIуэкIынур къыщызэIуахым. 

НАЛШЫК къалэм дэт еджапIэ нэхъыщхьэхэм я студент-
хэр зыхэта зэпеуэр къызэригъэпэщащ КъБР-м ЩIалэгъуа-
лэм я IуэхухэмкIэ и министерствэм. Урысей гвардием и ве-
тераным и фэеплъым пщIэ хуащIу къызэхуэсат абы 
къыдэлэжьахэр, щIыналъэ министерствэхэмрэ ведом-
ствэхэмрэ къикIахэр. 

- Дэ пщIэ худощI ди лIыхъужьым - Щоджэн Къадир Аб-
дулэхь и къуэм, и лэжьыгъэм фIыуэ хищIыкIыу, щхьэмы-
гъазэу зи къалэнхэр зыгъэзэщIам. Ар хьэзырт зыкъыпщIи-
гъэкъуэну, зэи укъигъэщIэхъунутэкъым, тщIыгъуащ лIыгъэ 
хэлъу, цIыху щыпкъэу икIи сыт щыгъуи ди гум илъынущ. 
Зэхьэзэхуэм хэт дэтхэнэми ехъулIэныгъэ фиIэну, нэхъ 
лъэщыр текIуэну ди гуапэщ, - захуигъэзащ къызэхуэсахэм 
полицэм и майор Лыкъуэжь Маринэ. 

Командих зыхэт зэхьэзэхуэр IыхьиплIу гуэшауэ екIуэкIы-
нущ. Республикэм и щIалэгъуалэр хэкупсэу къэгъэтэджын 
мурадкIэ Щоджэн Къадир и фэеплъ турнирыр илъэс къэс 
ирагъэкIуэкIыну унафэ ящIащ. 

Щоджэн Къадир Абдулэхь и къуэр СОБР-м щылэжьащ 
ар къыщызэрагъэпэща 1993 гъэм къыщыщIэдзауэ, 2002 - 
2019 гъэхэм абы и унафэщIу щытащ. Къалэныр щрихьэкIа 
илъэсхэм къыхуагъэфэщащ «ЛIыгъэм и орден», «Хэкум и 
пащхьэм щиIэ фIыщIэхэм папщIэ» орденым и медалым и 
I, II нагъыщэр, «Хэкум и пащхьэм щиIэ фIыщIэхэм папщIэ» 
орденым и IV нагъыщэр, «Хахуагъэм папщIэ», «Дзэм 
 хэтхэм я зэныбжьэгъугъэм зэрыхуэпэжым папщIэ», 
 «Къулыкъум щиIэ щIыхьым папщIэ», «Дзэ щIыхьым па-
пщIэ» медалхэр, «Къулыкъум къызэрыщыхэжаныкIам па-
пщIэ» медалым и I, II, III нагъыщэхэр, КъБР-м и Iэта-
щхьэмрэ республикэм и Правительствэмрэ, Урысей 
 МВД-м, КъБР-м щыIэ МВД-м я щIыхь тхылъхэр. Абы 
къыфIащащ «Дагъыстэн республикэм щIыхь зиIэ и цIыху» 
цIэри.

УАРДЭ Женя.

тэм сом мелуан 15-м 
щIигъу щIыхуэ зэрыте-
лъым щыгъуазэми, ар 
ящибзыщIащ колхоз 
прав ленэм хэтхэм икIи 
ищIэу IуэхущIапIэр 
мылъ куншэ хъуным хуи-
гъэ кIуащ.  

УФ-м и Следственнэ 
комитетым КъБР-м щиIэ 
управленэм и Прохладнэ 
район къудамэм уголов-
нэ Iуэху къиIэтащ, УФ-м и 
УК-м и 196-нэ статьям и 
1-нэ Iыхьэм, 159-нэ ста-
тьям и 4-нэ Iыхьэм къы-
щыхьа щIэпхъаджагъэ-
хэр илэжьауэ. 

Хабзэм къызэригъэу-
вымкIэ, апхуэдэ щIэп-
хъаджагъэхэр зылэжьар 
илъэси 6-кIэ ягъэтIы-
сынкIэ мэхъу.

УФСБ-м къет

Гъусэ Залинэ Урысей пощ-
тым Дзэлыкъуэ щIыналъэм 
хыхьэ Псынэдахэ къуажэм 
дэт и къудамэм и унафэщIщ. 
Илъэс къудейщ IэнатIэм 
зэрыпэрыувэрэ дэкIар. ИтIа-
нэми, лэжьыгъэм хэзэгъащ, 
мурад и куэдщ, и къалэнхэр 
фIыуэ егъэзащIэ. Си гуапэу 
фыщызогъэгъуазэ абы ди 
уп щIэ хэм къарита жэуап- 
хэм. 

- Залинэ, узиунафэщI пощ-
тым и лэжьыгъэм къытхутеп-
сэлъыхьыт.

- Си IэнатIэм сызэрыпэрыу-
вэрэ куэд щIакъым. 2021 гъэм 
Псынэдахэ пощтым и пощтзе-
хьэу щыщIэздзащ. Абы и уна-
фэщIыр IукIыжын хуей  хъуати, 
сэ сагъэуващ Псынэдахэрэ 
Бэтэхрэ IуэхутхьэбзэкIэ къы-
зэщIэзыубыдэ пощтым и уна-
фэщIу. Мыбы лэжьыгъэ щIэлъ  
жыпIэмэ, щIэлъщ. Къуа жэ-
дэсхэм я псэукIэр дэри зы-
гуэркIэ къыдэлъытауэ си гу-
гъэщ, дыцIыху кIуапIэщ. 

Уэздыгъэм, газым, теле-
фоным я уасэхэр, пхъэнкIий 
дэшыпщIэр, автомобиль къуэ-
ды хэр, налог зэмы лIэу жьы-
гъуэхэр, кредитхэр – ахэр псо-
ри пощтым щызэфIокI. Абы 
нэмыщI цIыхухэм зэхурагъэхь 
хьэпшыпхэр, письмохэр ди 
деж щызэIэпахыну тыншщ. 
Дэф тэрхэмрэ ахъшэхэмрэ 
ехьэ лIа электрон Iуэхутхьэб-
зэхэри яхудощIэ къуажэ-
дэсхэм. Худачыххэр зиIэ, пен-
сэхэр, сабий ахъшэхэр пощ-
тзехьэ хэм унагъуэщхьэрыкIыу 
ягуэ шыж. Ди деж Iэ щытра-

дзэ  мэхъу республикэм къы-
щы дэкI газетхэм. А псом нэ-
мыщI,  къуажэдэсхэм я 
 лъэ Iу кIэ пощтым къыщы зэд-
гъэ пэщащ нэ гъуэщI зы 

  къи  мыхь хэм, унэм къы щIэ-
мы кIыф жьыкIэ фэкIэхэм    зы-  
 хуеину хьэп шып хэмрэ ерыс    -
къы хэмрэ ди пощтзехьэхэм я 
унэм хуахьурэ иращэ. 

Ауэ мыпхуэдэ зы Iуэхугъуи 
щыIэщ. Иджыпсту къуажэхэм 
къыщежьащ «курьер» жы-
хуаIэр. Языныкъуэ нэхъыжь-
хэм я пенсэхэр абыхэм я унэм 

ирагъэхьыж пщIэкIэ. Абы щы-
гъуэми, дэ яIэрыдгъэ хьэ жы-
фынутэкъэ пщIэ лей щIамы-
ту?! 

- КъуажитIми къалъысу 
пощтзехьэ дапщэ фиIэ?

-Ди пощтзехьитIыр, Уэзро-
къуэхэ Залинэрэ Алинэрэ, я 
лэжьэкIэм арэзы сыкъещI. 
Махуэ къэс абыхэм километри 
6 - 7 къызэхакIухь. Арэзы сы-
къащIынутэкъым, цIыхухэр 
пощт IуэхукIэ зыхуей нэсу хуа-
мыгъазэу щытамэ. Бэтэхи 
Псы нэ дахи щыпсэухэр къыт-
хуэарэзыуэ си гугъэщ. IуэхукIэ 

къыщIыхьэмэ, фIыщIэ къыт-
хуащI. 

- «Адыгэ псалъэ» газетыр 
традзэныр дауэрэ щекIуэкI-
рэ фи деж? 

- «Адыгэ псалъэ» газетыр 
ди деж щытезыдзэр нэхъыбэу 
ди нэхъыжьыфIхэрщ. Ди жа-
гъуэ зэрыхъущи, къуажэм нэ-
хъыжьу дэсыр мащIэ мэхъу. 
Газет зэбгрыхыным теухуауэ 
ди деж лъэпощхьэпо щыIэ-
къым. КъыщыкIуа махуэм 
ягуэ шыж, уэшх къешхми уэс 
къесми – зыри ди щхьэусы-
гъуэкъым. 

- Адыгэ газетыр адыгэ уна-
гъуэ къэс илъыныр хаб-
зэфIт…

- Ар лъэпкъым, бзэм теу-
хуауэ диIэ гуныкъуэгъуэхэм 
ехьэлIэжащ газетыр унагъуэ 
псоми зэримылъыр. Нэ-
хъыжь хэм газетыр яIэщIэлърэ 
нэхъыщIэ къадэплъейхэм ар 
щапхъэ яхуэхъуу, хъыба-
рыщIэхэм, тхыгъэ щIэщы-
гъуэхэм анэдэлъхубзэкIэ 
еджэу щытамэ, хэт и дежкIи 
нэхъыфIт. Иджыпсту интер-
нетри утыку къихьащи, я теле-
фонхэм кърырагъадзэурэ 
хъы бархэм къоджэф. Ауэ ар 
пэхъуну си гугъэкъым IэкIэ 
пIэщIэлъу узыщIэджыкIым. 
НыбжьыщIэ куэдым адыгэб-
зэр фIыуэ ялъагъу, ауэ абыкIэ 
еджэну яфIэгугъущ. Ар, дауи, 
нэхъыжьхэм я къуаншагъэщ. 

Ауэ дэри Iуэхуншэу дыщыс-
къым. Iэ традзэну къыху-
доджэ къекIуалIэхэр, газетхэр 
щапхъэу ядогъэлъагъу. Сэ си 
WhatsAp-мкIэ цIыхухэм садо-
гуашэ газетым и къыщIэт-
хыкIыгъуэ зэманым теухуа 
хъы бархэмкIэ. Газетхэм я 
сурэт дахэхэр статус жыхуэ-
тIэм хуэдэу къытызогъэувэ, 
фи газетым щывгъэхьэзыр 
видео кIэщI цIыкIухэри со-
лъагъу – ахэри сэ къызо-
гъэсэбэп. Си гугъэщ дяпэкIэ 
адыгэбзэкIэ къыдэкI ди газет 
закъуэр унагъуэ нэхъыбэм 
ихьэнымкIэ сэбэп сыхъуну. 
АбыкIэ сиIэ гудзакъэр нэхъри 
ин ещI сэ езыр адыгэбзэм 
сызэрыхуеджами. 

- Сыт уи лэжьыгъэм утезы-
гъэгушхуэр? 

- Сытрегъэгушхуэ ди нэ-
хъыщхьэхэм я щытхъу щIэх-
щIэхыурэ зэрызэхэсхым. Псы-
нэдахэ пощтыр хабжэ щIына-
лъэм щынэхъыфIхэм. ФIыщIэ 
сощI иджыблагъэ ди IуэхущIа-
пIэр дахэу, хуиту, къабзэу 
зэрытхузэрахьамкIэ. Хуабагъ-
кIэ тэмэму къызэрагъэпэ-
щащ, унащхьэр зэра хъуэкIащ, 
унэлъащIэхэри щIэ рыпсу къы-
щIагъэувэжащ. Сыт регъэ-
гушхуэ къуажэ дэсхэр зэры-
гуапэми, лэжьыгъэм теухуауэ 
мурадхэр зэрызиIэми. 

ГУГЪУЭТ Заремэ. 

Волейбол

Ди  псэлъэгъухэр

Футбол


